	გუნდის სახელი:
	მიმინო

	აპელაციის ტიპი: 
(გააბოლდეთ ან გახაზეთ)
	( არაკორექტულობა

	ტური # 1    კითხვა # 20

	საავტორო პასუხი: იქსი – მაიკლი, იგრეკი – ანგელოზი 

	გუნდის პასუხი: ქალი, კაცი 

	აპელაციის არსი და არგუმენტაცია: შეკითხვა არსებითად შედგება 2 დებულებისგან: (1) 1996 წელს ნორა ეფრონმა ჰოლივუდში გადაიღო ფილმი, რომლის მთავარი პერსონაჟი სახელად იქსი არის იგრეკი; და (2) 2009 წლის 25 ივნისის შემდეგ მთელს მსოფლიოში მრავალი მილიონი ადამიანი კი თავს იმშვიდებს იმით, რომ იქსი გახდა იგრეკი. მეორე დებულების ჭეშმარიტების საბუთად ავტორს მოყავს 2 წყარო: სტატია ვიკიპედიიდან მაიკლ ჯექსონის შესახებ (http://en.wikipedia.org/wiki/Michael_Jackson) და ერთ–ერთი ვებ–საიტი, რომელიც მაიკლ ჯექსონს ეძღვნება (http://www.michaeljackson.com/ph/photos/michael-jackson-angel).
მოყვანილი წყაროებიდან პირველი ადასტურებს იმას, რომ მაიკლ ჯექსონი 2009 წლის 25 ივნისს გარდაიცვალა, თუმცა ამ სტატიაში არ არსებობს არანაირი ინფორმაცია იმის შესახებ, რომ „მთელს მსოფლიოში მრავალი მილიონი ადამიანი თავს იმშვიდებს იმით, რომ ჯექსონი გახდა ანგელოზი“.
მეორე წყარო წარმოადგენს მაიკლ ჯექსონისადმი მიძღვნილ საიტზე განთავსებული ფოტოგალერეის ერთ–ერთ ვებ–გვერდს. ვებ–გვერდზე განთავსებული ჯექსონის ფოტოს თავზე მოთავსებულია წარწერა „Michael Jackson – ANGEL”, რომელიც სავარაუდოდ ამ ფოტოს სახელწოდებას წარმოადგენს. სხვა რაიმე ინფორმაცია, რომელიც ადასტურებს იმას, რომ „მთელს მსოფლიოში მრავალი მილიონი ადამიანი თავს იმშვიდებს იმით, რომ ჯექსონი გახდა ანგელოზი“ ამ გვერდზე არ გვხვდება. ამასთან, აღნიშნული ვებ–გვერდი წარმოადგენს საძიებო სისტემა Google-ში მოთხოვნაზე „Michael Jackson angel” შედეგებს შორის რიგით მესამე ბმულს. ჩვენი ვარაუდით სწორედ ეს უკანასკნელი ფაქტი გახდა კითხვის ავტორის მიერ ამ ვებ–გვერდის წყაროდ მოყვანის მიზეზი და, ასევე ჩვენი აზრით, სრულიად უსაფუძვლოდ.
ამდენად, ავტორის მიერ მოყვანილი წყაროები შეკითხვის მეორე (2) დებულებას არ ადასტურებს.
შესაძლებელია ვივარაუდოთ, რომ ავტორი თვლის, რომ ზოგი ადამიანი სიკვდილის შემდეგ ანგელოზად გადაიქცევა (I)  ან ყოველ შემთხვევაში, გარკვეული ადამიანების მხრიდან მიღებულია ზოგიერთი გარდაცვლილის ანგელოზად აღიარება (II). ასეთ შემთხვევაში სავსებით ლოგიკური და დასაშვები იქნებოდა ვარაუდი იმასთან დაკავშირებით, რომ მილიონობით ადამიანი მართლაც თვლის, რომ ჯექსონი ანგელოზად გადაიქცა (თუმცა,  და კვლავ მხოლოდ ვარაუდი).

ქრისტიანობის თვალსაზრისით პირველი (I) მოსაზრება მცდარია, ვინაიდან ქრისტიანული ტრადიცია არ ცნობს მოკვდავ ადამიანთა ანგელოზებად გადაქცევას. რაც შეეხება მეორე (II) მოსაზრებას, აპელანტი გუნდის წევრები შევთანხმდით იმასთან დაკავშირებით, რომ არავისგან გვსმენია გარდაცვლილ ადამიანზე მოსაზრება, რომ იგი გადაქცეულიყო ანგელოზად. (იშვიათ გამონაკლისს წარმოადგენს მცირეწლოვანი ბავშვების სიკვდილის შემთხვევა და მათი მისამართით აღნიშნული მოსაზრება არაერთხელ გაგვიგია, თუმცა გარდაცვალების მომენტში მაიკლ ჯექსონი, რაღა თქმა უნდა, არ წარმოადგენდა მცირეწლოვან ბავშვს.)
ჩვენი აზრით, გვაქვს საფუძველი ვამტკიცოთ, რომ შეკითხვაში მოყვანილი ერთ–ერთი დებულება არის მცდარი, ვინაიდან არ არის გამყარებული მოყვანილი წყაროებით და არ წარმოადგენს საზოგადოდ ცნობილ ინფორმაციას ან გავრცელებულ მოსაზრებას, ეს კი თავის მხრივ წარმოადგენს შეკითხვის მოხსნის საფუძველს.

	სააპელაციო ჟიურის ვერდიქტი: ......................................................................

. კითხვაში მოცემულია საკმაო ინფორმაცია იმისათვის, რომ მსჯელობა სწორი მიმართულებით წარიმართოს.

ქრისტიანული შეხედულებების მოშველიება კი მაიკლ ჯექსონის მრავალ თაყვანისმცემელთან მიმართებაში სავსებით ზედმეტად და არაარსებითად მიგვაჩნია.

აპელაცია არ დაკმაყოფილდეს. ხმების განაწილება: 3:0 

ჟიურის თხოვნაა, ნუ გამოეკიდებიან სიტყვებს, როცა ისინი შეკითხვის აღებადობას არ ვნებენ. თუ რაიმე ფაქტს აპროტესტებენ, მათ უნდ დაამტკიცონ, რომ ეს ფაქტი არასწორია.

